
INTRODUCIÓN

Unha das actividades educativas que se sae do que é a actividade habitual nunha aula son aquelas relativas coa 

práctica da música e do canto.

Se atendemos ao dito neste curso sobre os métodos de transmisión do COVID-19, veremos que unha das formas 

de evitar a formación de aerosois é manterse en silencio, ou falar sen berrar. Cando nos referimos a actividades de 

canto, loxicamente o ton de voz é alto ou moi alto, o que vai provocar un aumento exponencial das partículas que 

forman bioaerosois o que á súa vez incrementa moito o risco de contaxios.

Se falamos de instrumentos musicais atopámonos con dous riscos complementarios:

a) Por un lado o aumento do ruído no espazo que esteamos, polo que ao falar se fará nun ton moito máis alto 

aumentando os riscos.

b) Por outro lado, os instrumentos de vento teñen un risco engadido moi importante. Para tocar este tipo de 

instrumentos, hai que soprar e se xeran moitos máis bioaerosois, aumentando os riscos. A isto engadimos que 

os instrumentos de vento non se poden tocar coa máscara posta, o que implica que se lanzan ao ambiente os 

bioaerosois de forma case libre.

No caso do canto, podemos atoparnos na mesma situación. É moi difícil por non dicir imposible, facer actividades de 

canto coa máscara posta, especialmente cando se está a avaliar. 

Outra casuística que imos atopar é nos eventos musicais, onde varias/os alumnas/os tocan diferentes instrumentos 

e pódese acompañar ou non de canto. Aquí atopamos un dobre risco entre o propio alumnado que está no escenario 

(ou na zona onde interpreten) e o resto de persoas, alumnos/as, docentes que o están a observar, aínda que se 

atopen máis lonxe.

Por mor do exposto, téñense que facer protocolos específicos de prevención para este tipo de actividades, xa que 

que as medidas habituais de prevención non van ser suficientes.

Temos que ter en conta que estas actividades se fan nos centros de ensino ordinario, nas materias de música, pero 

se fan de forma intensiva nos conservatorios de música. Neste documento se vai tratar de abordar as medidas de 

prevención en ambos tipos de centros.



7

R
IS

C
O

S 
E

 M
E

D
ID

A
S 

E
N

 E
V

E
N

TO
S 

M
U

SI
C

A
IS

1. MEDIDAS DE PREVENCIÓN PARA A PRÁCTICA 
INSTRUMENTAL E DE CANTO NOS CENTROS DE ENSINO 
ORDINARIO

Antes de pasar a enumeralas, indícase que nas actividades de música co alumnado nos centros ordinarios de ensino, 

hai que valorar a posibilidade durante a pandemia de non empregar instrumentos de vento como a frauta, senón 

dirixir o ensino a outro tipo de instrumentos como de percusión ou corda (por exemplo o xilófono ou similares).

Temos que recordar que tratamos de reducir probabilidades de contaxio e a mellor maneira é reducindo riscos. 

Dado que os instrumentos musicais de vento aumentan os riscos de contaxio, cambiar o ensino para outro tipo de 

instrumentos reduce o risco considerablemente. Dito isto, non hai tal obriga. É unha medida que hai que valorar.

En calquera caso, as medias de prevención para este tipo de aulas e actividades son:

1.- O normal é que as aulas de música sexan aulas de desdobre compartidas por diferentes grupos. Por mor disto se 

extremarán as medidas de limpeza nestas aulas así como as medidas de ventilación. Coma mínimo ventilaranse 

15 minutos entre cada grupo. Á parte desta medida, a ventilación da aula farase do mesmo xeito que en calquera 

outra.

2.- Loxicamente nestas aulas colle máis importancia se cabe a hixiene de mans dos alumnos/as nas entradas e saídas 

delas.

3.- Tratarase de que non haxa materiais compartidos entre alumnas/os dun mesmo grupo e tamén entre o alumnado 

de distintos grupos. No caso de que sexa xustificadamente inevitable, este material debe de ser desinfectado ao 

inicio da actividade e unha vez terminada a clase. Implicarase ao alumnado na concienciación social que ten a 

limpeza dos elementos comúns de uso privativo. Onde a materia o permita substituirase o emprego de materiais 

por simulacións virtuais con medios informáticos co fin de diminuír os contactos co material. Isto é aplicable 

entre outros aos instrumentos musicais compartidos.



8

R
IS

C
O

S 
E

 M
E

D
ID

A
S 

E
N

 E
V

E
N

TO
S 

M
U

SI
C

A
IS

4.- Haberá que adaptar a metodoloxía da actividade evitando a formación de grupos e minimizando o contacto con 

materiais. 

5.- Nos casos de utilización de instrumentos de vento (especialmente no caso de frauta) nas clases de música ou nos 

exercicios de canto, a distancia interpersoal elevarase a 3 metros.

6.- O uso da máscara é de obrigado cumprimento, salvo no momento de tocar un instrumento de vento, no que se 

poderá retirar. Volverase poñer ao rematar de tocar o devandito instrumento. 

7.- Extremarase a limpeza da aula, especialmente se tocan instrumentos de vento.

8.- Como medidas adicionais de apoio suxírese (non obriga):

•  Colocación de mampara na zona onde se toque o instrumento de vento, separándoo do resto da clase.

•  Colocar unha alfombra de goma semicircular, quedando o alumno/a tocando o instrumento de vento no centro 

do círculo que debuxa a alfombra pero sen pisala. Desta maneira todas as pingas caerán na alfombra. Quedará 

expresamente prohibido pisar esa alfombra, que será desinfectada entre cada grupo.

•  Caso de non implantar unha medida coma a do punto anterior, extremar a limpeza do chan naquela zona onde 

se toque instrumento de vento.

•  No caso de que o/a docente teña que situarse xunto ao alumna/o durante a práctica instrumental, poderíase 

colocar unha mampara de separación entre ambos.

•  Incrementar a taxa de ventilación da aula na medida do posible, xa que con instrumentos de vento ou prácticas 

de canto hai un aumento de bioaerosois.

Con respecto ao canto, empregarase as mesmas medidas que as consideradas cos instrumentos de vento, deixando 

en calquera caso unha distancia interpersoal de seguridade de 3 m. 

2. MEDIDAS DE PREVENCIÓN PARA A PRÁCTICA 
INSTRUMENTAL E DE CANTO NOS CONSERVATORIOS 
DE MÚSICA

Como xa dixemos referido aos centros ordinarios de ensino, temos que recordar que tratamos de reducir 
probabilidades de contaxio e a mellor maneira é reducindo riscos. No caso dos conservatorios de música, estamos 

limitados á hora de cambiar o ensino cara a instrumentos que non sexan de vento. Dito doutra maneira, non é 

posible retirar os instrumentos de vento. Así como primeira medida, valorarase non dar clases presenciais, senón 

telemáticas, eliminando así directamente o risco de contaxio. Evidentemente é unha medida nada desbotable, pero 

si moi efectiva. Haberá que valorar os riscos, pero durante as épocas de elevado contaxio é a medida aconsellada.

Nos conservatorios de música atopamos que as aulas son de moi diversas superficies, e en moitos casos están 

pensadas para dar clase a grupos moi pequenos de alumnas/os ou incluso individuais. Moitos destes espazos 

atópanse insonorizados en maior ou menor medida, para non interferir unhas clases con outras.

En canto as medidas xerais de Prevención das aulas, serán as mesmas que nos centros de ensino ordinario pero 

prestaráselles especial atención, pola casuística das actividades dos conservatorios:

•  Referente á ventilación: lembrar a importancia da ventilación das aulas.

•  Ventilación das aulas e espazos despois de cada clase.

•  Ventilación durante as clases con xanelas e portas abertas (sempre que sexa posible).

•  Ventilación dos corredores, deixando as portas e no seu caso xanelas de que dispoñan abertas (isto favorece 

á ventilación das aulas.

•  Referente ao uso da máscara:

No ámbito da comunidade educativa as máscaras que se utilizarán serán as mesmas que no ámbito comunitario. 

Estas serán as máscaras hixiénicas que cumpran a normas UNE 0065 (reutilizables) ou UNE 0064 (desbotables), ou 

as máscaras cirúrxicas cando así se determine.

•  Uso obrigatoria da máscara por parte dos e das traballadores/as e do alumnado en todo momento, dentro e 

fóra das aulas e do centro.

•  No caso de actividades onde non é compatible (instrumentos de vento e prácticas de canto) só se prescindirá 

dela no momento da actividade, volvendo poñer nos descansos.

•  Para os nenos e nenas menores de 6 anos, os uso da máscara non é de obriga, pero si moi recomendable.

•  Referente a limpeza e hixiene:

•  É obrigatorio a desinfección das mans á entrada e saída da clase con xel hidroalcoholico.

•  O centro proporcionará o xel hidroalcohólico e panos desbotables en cada aula, así coma unha papeleira con 

pedal para botar os panos logo da limpeza.

•  Tratarase de que non haxa materiais compartidos entre alumnas/os dun mesmo grupo ou aula e tamén entre 

o alumnado de distintos grupos. No caso de que sexa xustificadamente inevitable, este material debe de ser 

desinfectado ao inicio da actividade e unha vez terminada a clase. Implicarase ao alumnado na concienciación 
social que ten a limpeza dos elementos comúns de uso privativo. Onde a materia o permita substituirase o emprego 

de materiais por simulacións virtuais con medios informáticos co fin de diminuír os contactos co material. Isto é 

aplicable entre outros aos instrumentos musicais compartidos.

•  Prestaráselle especial atención á limpeza das aulas, seguindo os correspondentes protocolos de limpeza.

•  Referente a distancia de seguridade:

•  É obrigatorio manter unha distancia de seguridade en todo momento de 1,5 m, tanto polo alumnado como 

polos/as traballadores/as, docentes ou non.

•  Nos casos de utilización de instrumentos de vento ou nos exercicios de canto, a distancia interpersoal 
elevarase a 3 m.

2.1. MEDIDAS ADICIONAIS DE PREVENCIÓN FORA DO PROTOCOLO

Á parte das medidas xa coñecidas indicadas nos protocolos de educación da Xunta de Galicia e mais do Ministe-

rio de Sanidad, pola casuística dos conservatorios de música, pode  necesitar outro tipo de medidas adicionais. O 

Equipo directivo do centro e mais o equipo Covid así coma quen se determine en cada caso, poderán propoñer e 

implantar outras medidas para a prevención da transmisión do virus SARS-Cov-2. En calquera caso, estas medidas 

non poderán contradicir as existentes no protocolo de educación e proporcionarán unha maior seguridade.

Así dentro destas medidas adicionais de apoio (non obrigadas), suxírense as seguintes (ideadas e usadas nalgún centro):  

•  Clases telemáticas para instrumentos de vento e prácticas de canto, na medida do posible.

•  En caso de ser presenciais, colocación de mampara na zona onde se toque o instrumento de vento, separando este 

espazo do resto da aula.

•  Colocar unha alfombra de goma semicircular, quedando o alumno/a tocando o instrumento de vento no centro 

do círculo que debuxa a alfombra pero sen pisala. Desta maneira todas as pingas caerán na alfombra. Quedará 

expresamente prohibido pisar esta alfombra, que será desinfectada entre cada grupo.

•  Caso de non implantar unha medida coma a do punto anterior, extremar a limpeza do chan naquela zona onde se 

toque instrumento de vento, tendo especial coidado de non pisar esta zona.

•  No caso de que o profesorado teña que situarse xunto ao alumnado durante a práctica instrumental, poderíase 

colocar unha mampara de separación entre ambos. Esta medida é válida para calquera instrumento. Valorar o 

uso de pantallas por parte do profesorado en determinadas clases.

•  Incrementar a taxa de ventilación da aula na medida do posible, xa que con instrumentos de vento ou prácticas de 

canto hai un aumento moi importante de aerosois.

Con relación a eventos musicais que se podan facer co gallo das clases de música, corais, etc. haberá que seguir as 

normas xa indicadas e facer unha distribución axeitada:

• O alumnado que interprete con instrumentos de vento deberá manter unha distancia de 3 m con calquera persoa.

• Os instrumentos de vento manteranse separados do resto dos instrumentos, a ser posible cunha mampara ademais 

da distancia interpersoal de seguridade de 3 m.

• O chan limparase tan a miúdo como se poida na zona dos instrumentos de vento.

• O alumnado que interprete canto seguirá as mesmas medidas que a dos instrumentos de vento, cunha distancia 

interpersoal de 3 m.

• O resto do alumnado e docentes manterán unha distancia interpersoal de polo menos 1,5 m.

• No caso de haber público, a distancia mínima de separación co alumnado que se atopa a tocar será de 3 m, sexan 

ou non instrumentos de vento.

Con todo, e de cara a reducir riscos, suxírese atrasar o máis posible este tipo de prácticas ou eventos ou ben 

suprimilos ata que mellore a situación da pandemia.

No caso de facelos recoméndase sempre ao aire libre e non en lugares pechados.

